
Kwent cẖe to bak na to bekw 
Wzoa to bak ba ḻe chal xillba. Na daa 

chsigaken yog lla, ḻe chdom na chaob bittez dii 
chleib, na ḻe chibayib kat chleib za yaana.      

To lla to beṉ jashibe za cẖena na bshiljen lesh 
lillena to lo daa kwencẖe ibillan.  Na wlakza 
baka, na ka bleib za yaana zejdob gana    

nlliljan na wzolob chaoban.  Na ḻekzka zoa to 
bekw cẖe xa̱n za yaana na bzoeb gapban.  Ka 
bleib ba chao bakan na wdaoyaakzab xbama.  

Na wzolo baka chxoṉjb na bekwaa naḻb lo   
llazə.  Na ḻakzi chxoṉjb to ki to kalə ni ka bi 
bixop bekwaa daa ḻe naoyaab xbama.  Na wzolo 

baka chalj ṉiaba, katkzali bdoḻiib ḻee         
bekwaa.   Na daa ḻe zi bcẖeob ḻeb axṯ cha        
bzaḻb bana.  Na ka bixopb lo yona wittekzb     

shlet ni bich gokbeib naljyaa ḻollba daa ḻe zi    
wal bcẖeo baka ḻeb. 

Kat wzolo chjanalallb na sholall biyasb 
wnab: “Bichchoklə bi gonid bana, ḻe zi wal ba 
bcẖeob nad, zilatz ki biḻaab llana.” 

Na jayettezb choa daana gana nllilj za 
yaana, sto chwiazb shlak chao bakan.  

Na ḻe chibayi baka chaob, na wnab: 
“Wenkzan bi illebcho kat no chonz ka gon zṉia.” 

 




